
PERLINDUNGAN
PENDENGARAN 

PEKERJA



Pengenalan
Bunyi bising merupakan satu hazard yang terdapat di kebanyakan 
kilang-kilang. Oleh itu ramai pekerja terdedah kepada bunyi bising 
mendapat kemudaratan seperti hilang pendengaran, stres, dan 
mengganggu komunikasi. Gangguan komunikasi di antara pekerja 
boleh meningkat risiko kemalangan di tempat kerja.

Masalah akibat daripada pendedahan daripada bunyi bising 
ini dapat dicegah sekiranya pihak majikan dan pihak berkuasa 
bersungguh-sungguh berusaha bertindak untuk mengatasinya. 

Pentingnya mempunyai pendengaran 
yang baik
Mempunyai pendengaran yang baik adalah penting untuk 
hidup yang lebih sempurna di dunia ini. Walaupun pada 
lahirnya orang yang mengalami cacat pendengaran tidak ada 
perbezaan dengan orang lain tetapi pesakit yang mengalami 
masalah ini tentunya akan merasai kekurangan pada dirinya 
apabila dia menghadapi kesukaran untuk berbincang dengan 
orang lain.

Penyakit kurang pendengaran akibat kebisingan di tempat kerja 
merupakan satu penyakit kerja yang utama jika dibandingkan 
dengan penyakit akibat kerja yang lain. Ramai pekerja yang 
bekerja di persekitaran yang bising yang mempunyai risiko 
untuk mendapat penyakit ini.

Kerajaan memandang berat tentang masalah ini dengan 
mewartakan Akta Keselamatan dan Kesihatan Pekerjaan 
1994, Akta Kilang dan Jentera 1967 dan Peraturan Kilang 
dan Jentera (Pendedahan Bising) 1989 untuk mengawal 
keburukan akibat kebisingan yang mungkin menimpa pekerja.

Jenis-jenis kebisingan
Kebisingan boleh dikelaskan kepada banyak jenis, antaranya;
i. Bising yang berterusan iaitu bising yang mempunyai 

perbezaan paras intensiti bising di antara maksimum dan 
minimum yang kurang dari 3 dBA

ii. Bising Fluktuasi ialah bunyi bising yang mempunyai 
perbezaan paras di antara intensiti yang tinggi dengan 
yang rendah daripada 3 dBA.

iii. Bising Impuls ialah bising yang mempunyai intensiti yang 
sangat tinggi dalm tempoh yang singkat seperti tembakan 
senjata api, lagaan besi dan sebagainya

iv. Bising Bersela ialah bunyi yang terjadi di dalam jangka 
masa tertentu sahaja serta berulang. Contohnya bising 
ketika memotong besi berhenti apabila gergaji itu 
dihentikan. Terdapatnya kombinasi jenis bunyi di atas, 
contohnya kebisingan berterusan dan bersela boleh 
berlaku serentak.

Kekuatan bunyi
Kekuatan bunyi adalah tindak balas yang subjektif. Ia berbeza-
beza berdasarkan tekanan bunyi dan frekuensi bunyi. Paras 
kekuatan bunyi diukur di dalam unit desibel (dB). Telinga 
manusia lebih sensitif kepada frekuensi 250 KHz. Satu 
bunyi berintensiti 30 dB (A) berfrekuensi 100 Hz mempunyai 
kekuatan bunyi sama dengan bunyi berintensiti 10dB(A) 
berfrekuensi 1000 KHz.

Pengukuran Kebisingan
Pengukuran paras pendedahan kebisingan adalah penting 
untuk menentukan tahap pendedahan kebisingan pekerja.

Kesan Kemudaratan Kebisingan
Kurang pendengaran boleh disebabkan oleh berbagai-bagai 
faktor. Secara amnya ia dibahagikan kepada dua jenis yang 
utama iaitu:
i. Kurang pendengaran konduktif dan
ii. Kurang pendengaran sensorineural

Adalah menjadi tanggungjawab doktor untuk menyiasat dan 
menentukan penyebab penyakit kurang pendengaran. Ada 
di antara penyakit kurang pendengaran itu boleh diubati dan 
pendengaran akan pulih seperti sediakala seperti penyakit 
disebabkan oleh infeksi, tahi telinga atau berdesing menutupi 
telinga. Ada juga penyakit telinga yang boleh dicegah dari 
menjadi lebih teruk seperti penyakit yang boleh dicegah 
daripada terjadi kepada orang lain atau kawan sekerja seperti 
penyakit yang disebabkan oleh kebisingan.

Faktor mempengaruhi kemudaratan kebisingan
i. Spektrum kebisingan
ii. Paras kebisingan
iii. Jangka masa pendedahan kepada kebisingan
iv. Kerentanan individu

Perlindungan pendengaran mestilah dinilai dari masa ke 
semasa untuk mengetahui keberkesanannya. Kebisingan 
di persekitaran akan mengganggu komunikasi seseorang. 
Keberkesanan komunikasi ini penting dalam sesuatu tempat 
kerja untuk mempercekap mutu kerja. Gangguan komunikasi 
ketika bekerja boleh menyebabkan tingginya risiko terjadinya 
kemalangan di tempat kerja.

Terdapat 3 alat yang digunakan untuk mengukur paras 
kebisingan iaitu Meter Paras Bunyi (Sound Level Meter), 
Penganalisa Jalur Oktav dan Dosimeter untuk mengukur 
paras bunyi impuls.

i. Meter Paras Bunyi
 Alat ini mengukur intensiti bunyi di sesuatu tempat. 

Meter Paras Bunyi jenis 1 lebih tepat pengukurannya jika 
dibandingkan dengan Meter Paras Bunyi jenis II.

ii. Penganalisa Jalur Oktav
 Alat ini mempunyai penapis elektronik yang boleh 

mengukur intensiti bunyi pada jalur frekuensi yang 
dikehendaki. Alat ini membolehkan kita mengetahui jalur 
frekuensi yang intensiti bunyi mencapai maksimum. Oleh 
itu langkah penurunan bunyi bising senang dilakukan.

iii. Dosimeter
 Dosimeter digunakan untuk mengukur dos pendedahan 

pekerja di dalam jangka masa tertentu. Ia sangat berguna 
untuk mengukur kebisingan yang sangat berfrekuensi 
(tidak tetap). Dosimeter akan mengintegrasikan semua 
bunyi bising di antara 80-130 dB(A). Dos yang diterima 
boleh ditukarkan kepada kebisingan berterusan setara. 
Alat ini dipakai kepada pekerja semasa bekerja.

Paras dBA Pernyataan
<85 Paras Selamat
85 Paras bertindak 
90 Had pendedahan dibenarkan (sejam)
115 Had pendedahan dilarang(maximum level)
140 Ambang kesakitan (peak level)

Gambar: Anatomi Telinga

Pada 14 Julai 2017 bersamaan 20 
Syawal (1438H), Kelab Kebajikan 
dan Sukan NIOSH (KKSI) telah 

menganjurkan Majlis Jamuan Hari Raya 
Aidilfitri dan Anugerah Kecemerlangan 
Pelajar anjuran Puspanita. 

PUSPANITA Cawangan KSM telah 
mengadakan Majlis Anugerah 
Kecemerlangan Akademik 2016 anjuran Biro 
Pendidikan Akademik & Keluarga Bahagia 
(NIOSH). Majlis bermula pada pukul 10.00 
pagi bertempat di Dewan Sri Cempaka 
Menara NIOSH. Anugerah Kecemerlangan 
Akademik 2016 merupakan satu acara 
tahunan yang dianjurkan bagi meraikan anak-
anak ahli PUSPANITA Cawangan KSM yang 
cemerlang di dalam keputusan peperiksaan 
Ujian Penilaian Sekolah Rendah (UPSR), 
Pentaksiran Tingkatan 3 (PT3), Sijil Pelajaran 
Malaysia (SPM), Sijil Tinggi Agama Malaysia 
(STAM) dan Sijil Tinggi Persekolahan 
Malaysia (STPM).

Majlis Rumah Terbuka Aidilfitri NIOSH turut 
diadakan pada hari yang sama bermula 
pukul 11.00 pagi hingga 5.00 petang. Para 
jemputan terdiri daripada para pelanggan dan 
kenalan NIOSH. Secara keseluruhannya, 
majlis ini telah mendapat sambutan yang 
amat menggalakkan di kalangan warga kerja 
serta pelanggan NIOSH. Majlis itu juga telah 
meraikan anak-anak yatim dari Rumah Darul 
Ruqyah dengan menyampaikan sumbangan 
duit raya.  

Majlis diserikan dengan persembahan 
Live Band Akustik yang menceriakan lagi 
suasana di Majlis Rumah Terbuka Aidilfitri 
NIOSH 2017. Sambutan hari raya Aidilfitri ini 
diadakan bagi mengeratkan lagi silaturahim 
antara kakitangan serta para pelanggan 
NIOSH yang banyak menyumbang kepada 
pembangunan NIOSH. Pelbagai juadah dan 
makanan disajikan kepada para tetamu.

Jumaat, 28 Julai 2017- KOTA 
KINABALU: Institut Keselamatan 
dan Kesihatan Pekerjaan Negara 

(NIOSH) telah menganjurkan Majlis Pra 
Pelancaran Persidangan serta Pameran 
Keselamatan dan Kesihatan Pekerjaan 
Borneo (BOSH) 2017.

Majlis Pra Pelancaran BOSH 2017 
dirasmikan oleh Pengerusi NIOSH iaitu 
YBhg Tan Sri Datuk Seri Lee Lam Thye. 
Turut hadir pada Majlis Pra Pelancaran 
BOSH 2017 ialah Pengarah Eksekutif 
NIOSH, Haji Zahrim Osman dan Pengurus 
Wilayah NIOSH Sabah, Mohd Hussin Abd 
Salam. BOSH pada tahun ini bertemakan 
‘Meningkatkan Keselamatan dan 
Kesihatan Pekerjaan (OSH) Untuk Daya 
Saing Perniagaan’ selama dua hari pada 
13 dan 14 November yang akan diadakan 
di Hotel Hilton Kota Kinabalu. 

BOSH 2017 menyediakan satu platform 
untuk pekerja, majikan, ahli akademik, 
pengamal OSH, industri dan orang awam 
untuk membentangkan dan berkongsi 
pandangan dan idea mengenai pelbagai 
isu-isu keselamatan dan kesihatan 
pekerjaan. BOSH 2017 dianjurkan buat 
kali kelima pada tahun ini. Setiap peserta 
persidangan dikenakan yuran penyertaan 
RM850 dan pendaftaran boleh dibuat 
secara dalam talian di laman sesawang 
NIOSH. 

Penyertaan BOSH 2017 itu nanti terbuka 
kepada semua organisasi kerajaan dan 
swasta di Sabah dan Sarawak. Selain itu, 
BOSH 2017 juga menyasarkan penyertaan 
organisasi negara jiran termasuk Brunei, 
Filipina dan Indonesia. Penyertaan BOSH 
2017 kepada negara luar adalah mahu 
pendedahan berkaitan keselamatan dan 
kesihatan pekerjaan disebarkan ke negara 
luar dan tidak terhad kepada organisasi di 
negara ini sahaja.

Pada 20 Julai 2017 dengan rasminya 
pejabat NIOSH Selatan di Pengerang  
telah dibuka. Pembukaan NIOSH 

Wilayah Pengerang disempurnakan 
oleh Menteri Sumber Manusia  YB Dato’ 
Sri (Dr) Richard Riot Anak Jaem. Turut 
hadir  Pengerusi JK Perpaduan & Sumber 
Manusia Negeri Johor, Pengerusi NIOSH, 
YBhg Dato Sri KSU dan Ketua Ketua Jabatan 
KSM.

Pembukaan pejabat baharu di Jalan 
Kempas 1, Desaru Utama, Bandar Penawar, 
Pengerang menjadikan keseluruhan  
15 pejabat dan cawangan NIOSH di 
seluruh negara. Di pejabat baru ini bakal  
menawarkan pelbagai kursus bagi memenuhi 
kehendak industri di daerah Kota Tinggi 
termasuk kawasan perindustrian Pengerang 
dan Tanjung Pengelih, selain industri 
petroleum dan gas di Kompleks Bersepadu 
Penapisan Minyak dan Petro-kimia (RAPID), 
Pengerang. Pembukaan pejabat baru ini bagi 
memudahkan pelanggan, selain menjimatkan 
masa dan kos, manakala majikan juga tidak 
lagi mempunyai alasan tidak menghantar 
pekerja mengikuti latihan berkaitan 
Keselamatan dan Kesihatan Pekerjaan 
(OSH).

Dengan adanya pejabat baru Wilayah 
Selatan di Pengerang ini, NIOSH Malaysia 
telah melebarkan rangkaiannya di sebelah 
Selatan dan diharap dengan adanya pejabat 
baru ini dapat memenuhi permintaan dalam 
kursus keselamatan dan kesihatan pekerjaan 
yang semakin meningkat. 

PRA PELANCARAN 
BOSH 2017

MAJLIS RUMAH 
TERBUKA AIDILFITRI 
NIOSH 2017 DAN 
ANUGERAH 
KECEMERLANGAN 
PELAJAR ANJURAN 
PUSPANITA.

PERASMIAN PEMBUKAAN PEJABAT 
NIOSH WILAYAH SELATAN PENGERANG

PENGERUSI Institut Keselamatan dan Kesihatan Pekerjaan 
(NIOSH), Tan Sri Lee Lam Thye (dua dari kanan) bersama 
Pengarah Eksekutif NIOSH, Zahrim Osman di Majlis Pra 
Pelancaran Persidangan dan Pameran Keselamatan dan 
Kesihatan Pekerjaan Borneo kali ke- 5 di Kota Kinabalu. 
Turut hadir, Pengurus NIOSH Sabah, Mohd Hussin Abdul 
Salam (kanan). - Foto Malai Rosmah Tuah

Sumber: Berita Harian Online, 28 Julai 2017

